
撰誥劵吉言必盡封　周　王二太后家子弟乃可封其

實欲稽遟以俟賄　上惡其專權使中官至其家勒令致

仕○是月二十四日皇子生卽　武宗皇帝

十月擢吏部左侍郎張悅爲南京兵部尙書

　〈悅華亭人篤學力行居官恪愼守法以不欺爲本未嘗以恩怨利害動其心嘗謂人曰古之聖人其過人甚遠〉

　〈凡所猷爲皆至公無私故其事業光明俊偉今之人去古聖賢亦遠矣每事竭其公忠猶恐不及況復濟之以〉

　〈私乎或言有善讀書不善作官者悅笑曰此正不善讀書耳悅素清約自庶僚至重任四十餘年始終一節〉

十一月興獻王徙封于安陸

十二月起秦紘爲南京户部尙書紘旣免王恕極言紘淸

忠不宜罷遂起用之

　〈紘山東單縣人平生剛毅廉介歷官至大司徒所居僅蔽風雨妻孥麥飯菜𡙡不改其舊及卒家無餘貲〉

掌錦衣衛事都指揮使朱驥卒

　〈驥性度寬厚涉獵書史初襲衛正千户少保于謙以女妻之天順初謙爲權姦搆害驥亦坐累謫戍邊成化初〉

　〈謙𡨚白驥得還任二年以兵部薦陞指揮僉事督官校捕逐盜賊有功累遷今職十四年命掌錦衣衛印尋奉〉

　〈勑兼理機密糾察諸務驥爲政不苛時重妖言禁有妖人眞惠者僞爲書以惑衆爲邏者所發株連數十百人〉

　〈皆當坐死驥曰首事者獨惠耳餘皆愚民何辜得逓減戍邊有衛卒偵其鄰人傳示妖書者欲發其事覬賞亟〉

　〈以吿驥斥之曰此妄耳取書焚之滅其迹凡制獄下錦衣者所司輙以巨挺加之以厲威驥獨否　憲宗嘗命〉

　〈撻忤旨者或譛其用小杖　上怒遣中使詣責驥具以實對卒不易弘治初遴選軍政兵部列䟽獨稱驥老成〉

　〈得體敦厚不刻云〉

　〈楊守陳曰　國朝設錦衣衛爲親軍職任雄要其掌御乘輿則漢奉車都尉之職也其掌徒𨽾察舉官邪民〉

--

　〈慝則司𨽾校尉之職也其掌徼循京師禦非常戢妊宗則執金吾之職也其掌制獄逮繫則又兼廷尉之職也〉

　〈兼是數職雄要莫尙焉任其職者往往枯寵恃勢　　刑黷貲遠或數年近或二三年輙僨事以賈栢惟朱驥監〉

　〈前車務爲長厚恪守厥職司衛事二十餘年善始令終近時所木有也〉

封　皇太后兄王源爲瑞安伯弟王淸爲崇善伯王濬爲

安仁伯源尋進爵爲侯

壬子〈弘治五年〉

二月立安定王族孫陝巴爲忠順王守哈密○提督軍務

副都御史鄧廷瓚總兵鎮遠侯顧溥討貴州蠻

　〈廷瓚爲淳安知縣閒民疾苦專施惠政不求赫赫名終九載無知者兵部尙書張鵬時以都御史廵撫廣西知〉

　〈之荐廷瓚知梧州府會母憂去其後貴州程番府在萬山中夷獠雜聚號爲難治乃以廷瓚治之廷瓚悉心規〉

　〈畫凡城郭街衢廟宇廨舍以次興建榜諭諸夷使受約束政令公平莫不感悅墾田不踰界入市不二價四境〉

　〈晏然蔚如中州尋擢爲副都御史廵撫貴州適黑苗久叛益肆守臣吿急勑廷瓚提督軍務討之初撫不從始〉

　〈舍衆謀調兵食決策征勦兵至其地號令嚴明將校用命斬首六千獲二千械首惡俘京寇旣平奏言都勻清〉

　〈平舊設二衛所屬九長官司其人世祿驕縱稔惡釀患致夷人侵地奪貨逞欲無厭已四十餘年軍疲于戍宋〉

　〈民困于轉輪其害不可勝言今幸黨惡消除非大更張不能爲保境安民之計條上十一事下兵部議行始設〉

　〈都勻府一獨山林哈州二淸平縣一流官與土官兼治〉

三月冊立　皇子　　爲　皇太子大赦天下

四月大學士丘濬上䟽曰　太祖開國洪武建元歲在戊

申我　皇上登極改元之歲適與相符天意殆欲　陛下

紹休　烈祖也遡觀漢唐宋之世自百五六十年之後往

